
   

     

 

 

 

 
 
 
 
 
 
 
 
 
 

  
   

   
 

   
 

 

 
 

 

   
 

   
  

 

 
 

 

    
 

 

  

 

  
 

 
  

 

   
  

    
 

  
 

   
 

 
 

 
  

   
 

  

 
 

 
 

  

 

 

   
 

  

 
 

 

N O D Y N C A N L L A W C Y  N L L  U  N  I  O  L L  E O L  R H I F 1 6  

Safonau   Parcio  
Mae’r nodyn cyfarwyddyd yn esbonio’r safonau parcio y mae’r Cyngor yn eu 
hatodi i’r datblygiad newydd.  Wrth wneud hyn, mae’n ymhelaethu ar bolisïau 
perthnasol y Cynllun Datblygu Unedol (CDU) a bydd yn ystyriaeth berthnasol 
wrth benderfynu ar geisiadau cynllunio.  Roedd y nodyn cyfarwyddyd hwn yn 
destun ymgynghoriad allanol rhwng 4 Rhagfyr 2017 a 19 Chwefror 2018 a 
chafodd ei fabwysiadu’n ffurfiol i’w ddefnyddio gan y Bwrdd Gweithredol ym 
mis Gorffennaf 2018. 

Cyd-destun Polisi Cynllunio  
Mae Polisi Cynllunio Cenedlaethol ar gyfer trafnidiaeth ym Mhennod 8 o Bolisi 
Cynllunio Cymru a Nodyn Cyngor Technegol (TAN) 18: Trafnidiaeth. 

Mae Cynllun Datblygu Unedol (CDU) Wrecsam (1996 - 2011) a fabwysiadwyd 
ym mis Chwefror 2005 yn nodi'r amgylchiadau lleol, seiliedig ar bolisi 
cenedlaethol, yngl ŷn â'r modd y bydd materion parcio/trafnidiaeth yn cael eu 
hystyried. Mae'r polisïau canlynol yn y CDU yn berthnasol: 

Polisi Strategol PS8: Trafnidiaeth;
 
Polisi GDP1: Amcanion Datblygu; 

Polisi GDP2: Galluedd Seilwaith a Chyfleusterau Cymunedol;
 
Polisi T8: Parcio; 

Polisi T9: Llwybrau Cerdded, Seiclo a Marchogaeth;
 
Polisi T10: Llwybrau a ddiogelir ar gyfer cerdded a seiclo. 


Ar gael mewn diwygiau eraill Dewisiadau Trafnidiaeth 
Mae'r modd y mae'n debygol y 
bydd pobl yn dewis teithio i ac o 
ddatblygiadau yn allweddol i 
benderfynu faint o leoedd parcio 
fydd eu hangen i'w wasanaethu. 
Gall nifer o ffactorau ddylanwadu ar 
hyn, yn cynnwys: 

● argaeledd a chost lleoedd parcio 
ar y safle neu yn ymyl; 

● pa mor rheolaidd a mynych yw 
trafnidiaeth gyhoeddus; 

● pa mor hawdd yw mynd i safle ar 
lwybrau cerdded a seiclo diogel; 

● y berthynas rhwng gwahanol 
fathau o ddefnyddio ar y tir, fel pa 
mor agos yw'r tai at waith, siopa 
a chyfleusterau hamdden. 

Lle bynnag y mae datblygiadau yn 
agos at wasanaethau a 
chyfleusterau lleol ac/neu mewn 
ardaloedd lle mae pobl yn gallu 
cerdded neu seiclo iddynt neu 
deithio'n hawdd iddynt ar 
drafnidiaeth gyhoeddus, efallai mai 
priodol fyddai darparu llai o barcio 
ar y safle nag ar gyfer datblygiadau 
mewn ardaloedd mwy anghysbell. 
Wrth benderfynu yngl~n â faint o 
barcio sydd ei angen ar bob 
datblygiad bydd ystyriaeth hefyd i 
ba mor agos yw'r safle at feysydd 
parcio cyhoeddus, a yw'r meysydd 
parcio hynny yn gallu darparu ar 
gyfer galw ychwanegol, yn ogystal 
ag a oes problemau parcio yn yr 
ardal yn barod. 

Mewn ardaloedd lle mae'n hawdd i 
bobl deithio i safleoedd trwy 
ddulliau eraill heblaw'r car, gallai 
rhoi llai o le parcio fod yn fodd i 
ddefnyddio tir yn fwy effeithlon trwy 
ganiatáu datblygiad dwysach neu 
ddarparu tirlunio i wella golwg yr 
ardal. 

S A F O N A  U P A R C I O 

Darpariaeth Parcio  
Mae'r Safonau a ddangosir yn Ffig 
A-D yn nodi'r safonau parcio ar 
gyfer gwahanol fathau o ddefnyddio 
ar dir fel y maent wedi eu diffinio 
gan Orchymyn Cynllunio Gwlad a 
Thref (Dosbarthiadau Defnyddio) 
1987 (fel y diwygiwyd). Mae'r rhain 
yn gosod uchafswm ar gyfer 
datblygiadau newydd a newid 
defnydd ac maent yn berthnasol 
trwy'r Fwrdeistref Sirol i gyd. Ar 
gyfer rhai mathau o ddefnyddio 
mae'n debygol y bydd angen parcio 
gweithredol (e.e. ar gyfer cerbydau 
danfon/cludo nwyddau) yn ogystal â 
pharcio nad yw'n weithredol (e.e. 
parcio i'r cyhoedd/cwsmeriaid). Ar 
gyfer mathau o ddefnyddio nad yw 
Ffig A-D yn cyfeirio atynt, bydd y 
gofynion parcio yn cael eu 
penderfynu ar sail yr amgylchiadau 
lleol a'r galw a allai fod am barcio 
mewn perthynas â'r math hwnnw o 
ddefnyddio. 

Mae'r safonau ar gyfer parcio ceir 
sydd wedi eu nodi isod yn safonau 
uchaf ar gyfer pob categori o 
ddefnyddio tir.  Yn unol â pholisi 
cenedlaethol, nid oes gan y Cyngor 
ofynion parcio lleiaf. Yn yr 
achosion hynny lle mae'r parcio 
sydd wedi ei ddarparu yn is na'r 
uchafswm, bydd rhaid i'r Cyngor fod 
wedi ei fodloni bod hyn yn briodol i'r 
galw sy'n debygol,heb danseilio 
gofynion ar gyfre mynediad 
cynhwysol. Dylid ystyried y 
pwyntiau canlynol: 

i)  Datblygiadau newydd Mae'n 
debygol y bydd angen rhywfaint o 
barcio ar y safle ar gyfer y rhan 
fwyaf o ddatblygiadau 
newydd. Dylai datblygwyr ddangos 
yn glir y bydd maint y parcio a fydd 
wedi ei ddarparu yn ddigon ar gyfer 
y galw sy'n debygol a dangos eu 
bod wedi ystyried pa mor agos 
yw'r safle at waith, cyfleusterau 
lleol fel siopau ac amledd 
trafnidiaeth gyhoeddus. 

ii) Estyniadau ar adeiladau 
presennol 
Fel arfer, ni ddylid colli lleoedd 
parcio sydd yno'n barod o 
ganlyniad i godi estyniadau ar 
adeiladau presennol oni bai fod 
hyn wedi ei gyfiawnhau rhyw fodd 
arall yn y cynnig a gyflwynwyd. 
Dylid darparu mwy o leoedd parcio 
hefyd lle mae'n debygol, un ai o 
ganlyniad i arwynebedd llawr 
ychwanegol/neu gyfanswm 
arwynebedd llawr yr adeilad o 
ganlyniad i hynny, y bydd mwy o 
alw am barcio. Dylai datblygwyr 
ddangos yn glir felly y bydd maint y 
parcio sydd wedi ei ddarparu yn 
ddigon ar gyfer y galw sy'n debygol. 

iii) Newidiadau yn y modd y 
defnyddir adeiladau/safleoedd 
presennol 
Bydd newidiadau o ran defnyddio 
yn cael eu barnu wrth eu 
rhinweddau eu hunain. Efallai y 
bydd angen mwy o leoedd lle 
mae'n debygol y bydd y galw am 
barcio oherwydd math newydd o 
ddefnyddio yn fwy na'r hyn sydd 
gyda'r defnyddio presennol, yn 
enwedig lle mae'n debygol y bydd 
trafferthion ar ffyrdd lleol o anlyniad 
iddo. 

Cyfraniadau Datblygwyr 
Ni chaniateir datblygu os nad oes 
digon o barcio ar y safle a lle bydd 
mwy o broblemau ar y ffyrdd 
oherwydd hyn. Bydd ystyriaeth 
hefyd i unrhyw effeithiau anffafriol 
sy'n cronni oherwydd datblygiadau 
eraill yn y cyffiniau. Fodd bynnag 
os oes modd goresgyn neu leihau'r 
effeithiau hyn i fod yn dderbyniol 
trwy ddarparu seilwaith trafnidiaeth 
newydd neu well, yn cynnwys 
llwybrau cerdded neu seiclo, 
trafnidiaeth gyhoeddus, meysydd 
parcio newydd, parcio ar gyfer 
beiciau neu weithredu rheolaeth ar 
draffig a threfn ar barcio, bydd rhaid 
i ddatblygwyr dalu cost eu darparu, 
neu weithiau gyfrannu ati. 

Bydd y swm y bydd gofyn i 
ddatblygwyr ei gyfrannu yn seiliedig 
ar gostau prosiect neu brosiectau 
sydd wedi eu llunio i fynd i'r afael a 
thrafferthion sydd neu a ddisgwylir 
gyda thraffig/trafnidiaeth. Os yw 
nifer o ddatblygiadau wedi eu 
cynnig mewn ardaloedd lle mae 
trafferthion gyda thrafnidiaeth, 

efallai y cesglir taliadau gan nifer o 
ddatblygwyr i dalu am welliannau i 
drafnidiaeth. 

Canol Tref Wrecsam a 
Chanolfannau Siopa yn y 
Cylch 
Yn ardal siopa canol y dref, fel arfer 
bydd y meysydd parcio sydd yno'n 
barod yn ddigon ar gyfer 
datblygiadau sy'n golygu newid y dull 
o ddefnyddio adeiladau (ond nid 
newid i breswyl) neu bydd yn hawdd 
mynd yno ar feic, trafnidiaeth 
gyhoeddus neu gerdded. Felly, ni 
fydd angen parcio ar y safle na 
chyfraniadau at y seilwaith 
trafnidiaeth fel arfer. 

Bydd ystyriaeth yn ôl eu rhinweddau 
eu hunain i ddatblygiadau newydd 
mawr ac estyniadau ar arwynebedd 
lloriau adeiladau presennol. Fel arfer, 
bydd angen lleoedd parcio 
gweithredol ar y rhan fwyaf o 
ddatblygiadau newydd mawr yn 
ogystal â lle parcio newydd oddi ar y 
stryd ar gyfer staff/cwsmeriaid. Bydd 
blaenoriaeth i ddarparu'r ail ar y safle 
ond lle bynnag y mae hynny'n 
anymarferol gallai darpariaeth 
newydd oddi ar y safle, a digon agos 
ato i gerdded, fod yn dderbyniol. 

Llai o Ddibyniaeth/Tai Heb 
Geir 
Bydd cynigion ar gyfer llai o 
ddibyniaeth/tai heb geir, fel y 
cefnogir gan TAN 18 - Trafnidiaeth, 
yn cael eu hystyried yn ôl eu 
rhinweddau eu hunain. Mae'n 
debygol mai safleoedd bach yn 
unig fydd yn addas i ddatblygiadau 
o'r fath a lle mae wedi ei ddangos 
eu bod yn ddigon agos i gerdded at 
drafnidiaeth gyhoeddus fynych a 
bod modd mynd i amrywiaeth 
gyfleusterau siopa, hamdden a 
gwaith. Lle bynnag y mae llai o 
ddibyniaeth/tai heb geir wedi eu 
cynnig, bydd rhaid i'r Cyngor fod yn 
fodlon na fydd y rhain yn peri na 
gwaethygu trafferthion gyda 
pharcio. 

S A F O N A  U P A R C I O 

Darpariaeth Seiclo  
Er mwyn hyrwyddo dewisiadau o 
drafnidiaeth gynaliadwy, dylai 
datblygiadau newydd ddarparu 
mannau i barcio beiciau yn ddiogel. 
Felly, yn ychwanegol at y safonau 
parcio cerbydau, mae Ffig A - D yn 
nodi safonau lleiaf ar gyfer parcio 
beiciau hefyd. Wrth benderfynu a 
ddylid darparu lle i barcio beiciau, 
bydd y Cyngor yn ystyried lleoliad y 
datblygiad mewn perthynas â 
gwasanaethau lleol ac â llwybrau 
seiclo.  Yn gyffredinol, dylai 
datblygiadau newydd yng nghanol 
tref Wrecsam a chanolfannau siopa 
yn y cylch ddarparu'r safonau lleiaf 
bob tro. Lle bynnag nad oes modd 
gwneud hyn, efallai bydd rhaid i 
ddatblygwyr gyfrannu arian i 
ddarparu mannau parcio beiciau 
cyhoeddus a diogel. 

Ffigwr A 

Math o Ddatblygiad Safon Parcio Safon Parcio Beiciau 

A1 
Siopau 

Siopau bach 
gydag arwynebedd llawr 
crynswth hyd at 300m² 

Lle i 1 car ar gyfer pob 15m² 
o arwynebedd llawr crynswth 

Lle i 1 beic ar gyfer pob 150m2 o 
arwynebedd llawr crynswth 

Manwerthu bwyd 
mwy na 300m² o arwynebedd 
llawr. 

Lle i 1 car  ar gyfer pob 
14m² o arwynebedd llawr 
crynswth 

Lle i 1 beic ar gyfer pob 140m2 o 
arwynebedd llawr crynswth 

Manwerthu, heb fod yn fwyd, 
mwy na 300m² o arwynebedd 
llawr. 

Lle i 1 car ar gyfer pob 
20m² o arwynebedd llawr 
crynswth. 

Lle i 1 beic ar gyfer pob 200m2 o 
arwynebedd llawr crynswth 

Dylai datblygiadau manwerthu ddarparu digon o le i gerbydau danfon ddadlwytho a throi ar y safle, yn enwedig y rhai 
gyda mynediad oddi ar ffordd ddosbarthedig. Ni ddylid colli'r arwynebedd hwn o ganlyniad i godi estyniadau ar 
adeiladau manwerthu oni bai fod modd darparu digon o le arall ar y safle. 

A2 Gwasanaethau 
Ariannol a Phroffesiynol 

Lle i 1 car ar gyfer pob 
20m² o arwynebedd llawr 
crynswth 

Lle i 1 beic ar gyfer pob 200m2 o 
arwynebedd llawr crynswth 

A3 Tafarnau, tai bwyta a chaffis a 
gwerthwyr pryd ar glud poeth 

Lle i 1 car ar gyfer pob 4m² 
o arwynebedd llawr cyhoeddus 

Lle i 1 beic ar gyfer pob 40m2 o 
arwynebedd llawr cyhoeddus 

Ar gyfer gwerthwyr pryd ar glud poeth a thai bwyta sy'n cynnig gwasanaethau pryd ar glud, bydd angen lle i barcio am 
gyfnod byr ar y safle neu heb fod yn bell oddi yno. Nid yw'n debygol y bydd buarthau gwasanaethu yn y cefn yn 
addas ar gyfer gofynion parcio'r math hwn o fusnes. 

S A F O N A  U P A R C I O 

Ffigwr B 

Math o Ddatblygiad Safon Parcio Safon Parcio Beiciau 

B1 Busnes a Diwydiant Ysgafn Lle i 1 car ar gyfer pob 30m² 
o arwynebedd llawr crynswth 

Lle i 1 beic ar gyfer pob 300m2 o 
arwynebedd llawr crynswth 

B2 Diwydiant Cyffredinol Lle i 1 car ar gyfer pob 50m² 
o arwynebedd llawr crynswth 

Lle i 1 beic ar gyfer pob 500m2 o 
arwynebedd llawr crynswth 

B8 Storio a Dosbarthu Lle i 1 car ar gyfer pob 100m² 
o arwynebedd llawr crynswth 

Lle i 1 beic ar gyfer pob 1000m2 

o arwynebedd llawr crynswth 

Fel arfer, bydd angen digon o le i Gerbydau Nwyddau Trymion lwytho/dadlwytho a throi ar y safle ar gyfer dibenion B2 
a B8, yn enwedig ar gyfer safleoedd gyda mynediad oddi ar ffordd ddosbarthedig. Ni ddylid colli lleoedd 
llwytho/dadlwytho/troi ar gyfer CNT oherwydd codi estyniadau ar adeiladau diwydiannol neu warws oni bai fod modd 
darparu digon o le arall ar y safle. 

Ffigwr C 

Math o Ddatblygiad Safon Parcio Safon Parcio Beiciau 

C1 
Gwesty a Llety 

Lle i 1 car i bob ystafell 
wely. Os oes gan y 
gwesty ystafelloedd, 
achlysur, gwelwch y 
safon parcio ar gyfer 
dibenion A3. 

Lle i un beic ar gyfer pob 10 o leoedd 
gwely 
a 
Lle i un beic ar gyfer pob 10 o weithwyr 

C2 Sefydliadau Preswyl 

Cartrefi gofal/nyrsio, ysbytai. 

Parcio staff: lle i 1 car ar 
gyfer pob 2 lle gwely 

Lle i un beic ar gyfer pob 10 o leoedd. 
gwely 

a 
Lle i un beic ar gyfer pob 10 o weithwyr 

C3 Preswylfeydd 1 ystafell wely Lle i 1.5 car ar gyfer pob uned Digon o le i barcio o leiaf 2 feic yn 
ddiogel ar gyfer pob preswylfa. Ar 2 
ystafell gyfer fflatiau, dylid darparu 
hyn trwy leoedd parcio beiciau 
cyhoeddus diogel. 

2 ystafell wely Lle i 2 gar ar gyfer pob uned 

3/4 ystafell wely Lle i 3 char ar gyfer pob uned 

5 ystafell wely 
neu fwy 

Lle i 4 car ar gyfer pob uned 

Nodiadau: 

1 Fel arfer bydd angen digon o le addas i ambiwlans / cerbydau gwasanaeth lwytho/dadlwytho a throi ar y safle ar gyfer dibenion 
C1 ac C2, yn enwedig ar gyfer safleoedd gyda mynediad oddi ar ffordd ddosbarthedig. Ni ddylid colli'r lle llwytho/dadlwytho/troi 
hwn oherwydd codi estyniadau oni bai fod modd darparu digon o le arall ar y safle. 

2 Dylai rhodfeydd fod yn ddigon llydan i bobl fedru mynd a dod ochr yn ochr â cheir wedi'u parcio (yn cynnwys mynediad ar gyfer 
cadair olwyn). 

3 NI fydd garejys yn cael eu hystyried yn gyfraniad at ddarpariaeth o barcio ar y safle. 

4 Nid oes rhaid pob tro i'r ddarpariaeth o barcio ar gyfer datblygiadau o dai fod oddi mewn i libart preswylfeydd unigol. Gall 
mannau parcio cymunedol/closau fod yn fodd priodol i ddarparu pob lle parcio, neu rai ohonynt, ar gyfer preswylfeydd, yn 
enwedig eiddo llai. 

Tai 
Amlfeddiannaeth 

Rhwng 1 a 6 ystafell 
wely 

1 lle i barcio car i bob ystafell 
wely gyda dim mwy na 4 lle 

Darpariaeth ar gyfer lle parcio 1 
beic bob 2 ystafell wely 
Tai Amlfeddianaeth drwy ardal parcio 
beic yn ddiogel ac wedi’i gorchuddio o 
fewn cwrtil yr adeilad. 

7 ystafell wely neu 
fwy 

4 lle i barcio car ar gyfer y 6 
ystafell wely cyntaf ac 1 lle i 
barcio car bob 2 ystafell wely 
wedi hynny 

Tai Gwarchod Lle i 1 car ar gyfer pob, 
4 uned, lle i 1 car i bob 
gweithiwr preswyl a 
mynediad ar gyfer ambiwlans. 

Lle i 1 beic ar gyfer pob 10 lle gwely 
a 
Lle i 1 beic ar gyfer pob 10 gweithiwr 

Llety Myfyrwyr Lle i 1 car ar gyfer pob 
2 le gwely, ac ardal sy’n 
addas gyfer gollwng/codi nail 
ai ar y safle neu’n agos at y 
datblygiad 

Lle i 1 beic ar gyfer pob 5 lle gwely 
mewn lle parcio beiciau diogel. 

Math o Ddatblygiad Safon Parcio Safon Parcio Beiciau 

D1 Sefydliadau Amhreswyl 
Yn cynnwys: Canolfannau iechyd, 
meddygfeydd, ysgolion, colegau, 
llyfrgelloedd, orielau celf, 
amgueddfeydd a neuaddau cyhoeddus 
(yn cynnwys addoldai) 

Lle i 2 gar a 

Lle i 1 car 
ar gyfer pob 25m² o 
arwynebedd llawrcrynswth 

Lle i 1 beic ar gyfer pob 250m² o 
arwynebedd llawr crynswth 

D2 Ymgynnull a Hamdden 
Yn cynnwys: Sinemâu, neuaddau cyngerdd, 
canolfannau hamdden a chanolfannau 
chwaraeon 

Lle i 1 car ar gyfer pob 
15m² o arwynebedd 
llawr crynswth 

Lle i 1 beic ar gyfer pob 150m² o 
arwynebedd llawr crynswth 

i) 	 Datblygiadau defnydd 
cymysg 
Bydd gweithio allan y parcio ar 
gyfer datblygiadau defnydd 
cymysg yn amrywio gyda'r math 
o ddefnyddio sydd wedi ei 
gynnig. Lle bynnag y mae'r 
defnyddiau cymysg yn 
gyffredinol yn gweithredu'r un 
pryd â'i gilydd, bydd lefelau 
cymwys i bob defnydd yn cael 
eu cyfuno. Lle bynnag y mae 
defnyddiau cymysg yn creu 
galw gwahanol amserau o'r 
diwrnod, bydd y ddarpariaeth o 
le yn seiliedig ar y math o 
ddatblygiad sy'n brif ddefnydd 
ar y safle penodol hwnnw. 

ii)  	Lleoedd symudedd 
Ar gyfer anghenion pobl gydag 
anawsterau symudedd a rhai 
gyda phlant ifanc, mae'n rhaid 
darparu o leiaf 10% o'r holl 
leoedd parcio i 'safon 
symudedd' (o leiaf 3.6 metr o 

led). Ar ddim llai na 60% o'r 
lleoedd hyn bydd arwyddion i 
ddangos eu bod i'w defnyddio 
gan bobl ag anabledd yn unig. 
Bydd y Cyngor yn cefnogi'r 
ddarpariaeth o leoedd 
symudedd ychwanegol lle 
gwelir bod hyn yn briodol. 

iii) Cynllun cyfleusterau 
parcio beiciau 
Ategion 'Sheffield' (bariau dur ar 
ffurf 'n' wedi'u gosod yn y ddaear) 
yw'r mwyaf addas ar gyfer parcio 
cyfnod byr. Dylai'r rhain fod: 

●	Ì 750mm o uchder, 700mm o 
hyd ac wedi'u gosod o leiaf 250 
mm i mewn i'r ddaear; 

●	Ì o leiaf 800mm ar wahân; 

●	Ì haen o bowdr poliester, o liw 
sy'n gweddu i weddill dodrefn 
neu adeiladau'r stryd, (neu 
wedi'u paentio'n ddu); a 

●	Ì wal, lloches neu ganopi i'w 
diogelu yn erbyn y tywydd. 

Gellir hefyd defnyddio cylchoedd 
clymu wedi eu gosod ar waliau ac 
adeiladau os yw lle yn brin ac nid 
oes modd darparu ategion 
Sheffield. Dylid gosod y rhain 
gydag 1.8m rhyngddynt a 750mm 
uwchben y ddaear. 

Mewn ardaloedd lle mae angen 
cyfleusterau parcio beiciau am 
gyfnod hir, dylai darparwyr ddarparu 
cyfleusterau parcio mwy diogel, sef 
cewyll beic neu lochesi beiciau y 
gellir eu cloi. Fel arall, gall lleoedd 
caeedig diogel mewn adeiladau fod 
yn dderbyniol, cyn belled â'u bod ar 
y llawr gwaelod a modd mynd 
atynt. 

Dylai pob lle parcio beic fod mewn 
man wedi ei goleuo'n dda y mae 
modd ei gweld o'r adeilad y mae hi 
ar ei gyfer ac/neu o adeiladau eraill 
yn y cyffiniau. 

Mae'n rhaid i geisiadau cynllunio 
am ddatblygu neu ailddatblygu 
cyfleusterau trafnidiaeth gyhoeddus 
ddarparu ar gyfer beicwyr trwy 
ddarparu cyfleusterau parcio 
beiciau diogel a llwybrau seiclo. 
Bydd llochesi beiciau diogel a 
chewyll y mae modd eu cloi yn fwy 
dymunol nag ategion Sheffield neu 
gylchoedd ar waliau mewn mannau 
fel hyn. 

Maint Lleiaf Lleoedd Parcio Lled Cylchrediad Eil  

Maint Lleiaf Lleoedd Parcio 

Dulliau gwahanol o drefnu 12 lle. Mae lleoedd unigol yn 4.8m a 2.4m. Mae'n rhaid i 
drefn barcio onglog fod ar gylchrediad unffordd gyda digon o le i droi. 

38.40m 

cwrbyn wal 

6.6m 

Parcio Cyfochrog 2.4 
wal 

13.80m 

5.1m 3.6m 5.1m 

Sylwer: Ar 45o yn unig 
y gellir cyd-gloi 
lleoedd parcio yn iawn 

29.96m 

Parcio 30o Parcio 45o 

17.60m 

Parcio 60o Parcio 90o 

Am fwy  o wybodaeth neu 
gyngor, cysylltwch â’r:  
 
Adran Datblygu a Lles Cymunedol  
Gwasanaeth Cynllunio  
Stryt y  Lampint,  
Wrecsam, LL11 1AR  

Ffôn: (01978)  292013  
Facs: (01978) 292502  

www.wrecsam.gov.uk  

 

Tachwedd 2000,  
Diweddarwyd  
Tachwedd 2011  
DiweddarwydGordffennaf 2018  

